
PRIMERA CARTA DEL APOSTOL
SAN PEDRO

1 Wejrttcha Pedrutqui, Jesucristuz uchta
apostoltqui. Jalla niZtiquiztan anthucaquin tii
cartal cjijrZzcucha. An¢hucqui persun wajtquiztan
wichanzin¢huc¢ha wacchi yekja provincianac
kjutiii, Ponto, Galacia, Capadocia, Asia, Bitinia,
jalla nii provincianacquin ojkchin¢hucéha.
Jakziquint ojkt¢haja, jalla nicju kamtha; ana
persun wajtquiz kamc¢ha anthucqui. 2 Yooz
Ejpqui anthuc illzitha, niiZz partiquiz cjisjapa.
NiiZz tuquita pinsita jaru anthuc illzicha.
Nizaza Espiritu Santuqui anthucaquiz zuma
kamafichiz cjiskatchi¢cha, anthuc Jesucristuz
kuzcama kamajo. Jesucristuz ticziZ cjen ancthuca
ujnacaqui pertuntacha. Jaziqui anthuctha Yooz
wajtchiz Zofiinacaqui. Yoozqui an¢hucaquiz zumaj
yanapt'ila, nizaza anthucaquiz walikaj kamkatla.

EW KAMANCHIZ PUNTU o
3 Uthum Jesucristo Jilirz Yooz Ejpqui

honorchizkaj cjila. Yooz Ejpqui zuma okziii
kuzziz cjen uthumnacaquiz ew kamafia
tjaachitha. JesucristuZz ticZcu jacatattiquiztan
Yoozqui u¢chumnacaquiz ew kamaiia tjaachic¢ha.
Ew Kkamafichiz cjican uthumqui tjewZa
arajpachquin Yooztan chica kamzjapa. 4 NiZaza
ew Kkamafichiz cjican uthumqui Yooz tjaata
irinsa tanznaquitha arajpachquin. Uthum
irinsatha arajpachquin Yooztan kamzqui. AnaZz
¢hjul anawalinacami nekz Zelasatha. Nii Yooz

irinsaqui uthumnacaltajapa chjojtatha. Jalla
niZtiquiztan nii irinsaqui anaz jecmi akasacha.
Tsjii ew zquitiqui manchita cjesatha. NiZaza
tsjii c'achja pjajkjallaqui chootha. Anthuca
arajpachquin chjojta irinsaqui ana niZta cjesatha.
5> Arajpachquin anc¢hucaltajapa tsjii ancha zuma
kamzqui tjacZtacha. JesucristuZz tjonz tjufiquiziqui
nii zuma kamzqui tjeeZta niZaza tjaata cjequitcha.
Pero anziqui tii muntuquiz Zelan, niZaza ant¢huc
Yoozquin kuzziz cjen, Yoozqui niiZ aztan anthuc
cuitaquitha.

6 Jalla niztiquiztan an¢hucqui zuma cuntintu
kuzzizé¢huciha. Pero tii anzta timpuquiz
anthucaltaqui anawalinacaz tjonchiz cjen
llaquisaqui¢ha. Tii muntuquiz Zelan an¢hucqui
pruebanaca wattha. NuZ cjenami Yooz Ejptha
anchuc cuitifiiqui, niZzaza liwriifiiqui.  Jaziqui
cuntintuz cjee. 7 Anthuca kuzqui pruebanacztan
yanztatha, ultimu Yoozquin kuzziz, ultimu ana
Yoozquin kuzziz, jalla nii tjeeZta cjisjapa. Jakziltat
pruebanaczquiztan sufranami tirapan Yoozquin
tjurt'ichizlaja, jalla niZzta kuzziz Zofiqui ancha
valorchizza, c'achja kor paazquiztan cjen juc'anti.
Chjul c'achjanacami anaZ tjurcha, akzfiipanikazza.
Korimi ujquiz t'azinta cjenaqui, jifiipanikazza.
Nekztan pjalziiicha ana walinaca. Pero zuma
pjalzta korimi ana tjurfiipanikazza.  Yoozquin
kuzzizpan Zofiinacaqui anatha niZtaztakaz. Antiz
tjurfiipanikazza. ~ Anthuctha Yoozquin lijitum
kuzzizqui. Jalla niZtiquiztan Yooz Ejpqui anthuc
zuma risiwaquitha, niZzaza honoraz tjaaquitha,
Jesucristo wilta tjonz tjufiquiziqui.

8 Anthucqui JesucristuZtan munazitha,

kjazta ana cherZcumi. NiZaza ana cherZcumi
niiZzquin kuzzizza. Jalla niZtiquiztan an¢hucqui
ancha cuntintuz chipza. Zofi? takunacZtan
ucthum cuntintu kuz puntuquiztan ana zuma
intintaskati atasatha. NiZta cuntintu kuzqui
Yoozpacha?z chipskattha. 9 An¢hucqui Yoozquin
kuzzizpantha. Jalla niZtiquiztan ancha zuma
kamafichizza. Wifiaya Yooztan walikaz kamtha.

10 Yoozqui niiz okzii kuzziz cjen
anthucaquiz yanapt¢ha niiZtan zuma kamajo.
Uthumnacaltajapatha nii YooziZ yanaptaqui.
Jalla nii Yooziz yanaptaqui mazinchitha
tuquita profetanacaqui. Nii Yooztajapa chiifii
profetanacaqui Yooztan kamz puntu walja
istutiichitha nii puntu iya iya zizjapa. Walja
kuzquiz pinsichitha tsjan zuma intintajo.
11 Cristuz Espiritu Santuqui profetanacz kuzquiz
zizkatchitha, jalla tuz: YooziZz cuchanZquita
Cristuqui sufraquitha; niZzaza sufrizcu walja
honorchiz cjequitha. Jalla nii puntunaca
profetanacaqui zizkattatacha. Pero tsjan kjana
ziz pecattha, ¢chjulorat Cristo tjonaquejo,
nizaza jaknuzt niiz tjonz wataquejo?  Jalla

nii zizjapa ancha pinsatcha. 12 Espiritu
Santuqui  tuquita  profetanaczquiz = Yooz
pinsitanaca  zizkatchicha, uthumnacaquiz
maznajo. Anatactha ninacZtajapakaz nii

zizkattaqui, antiz uthumnacaltajapazakaz.
Jaziqui anzta timpuquizkaz nii tuquita
mazintaqui kjanapacha Kkjanzt'icha. Liwriifii
Yooz taku paljayiii Zofiinacacha nii puntunaca
kjanzt'ifiinacaqui. Espiritu Santuqui araj-
pachquiztan cuchanzquitacha, kjanzt'ifii Zofiinaca

yanapzjapa. Jalla nii kjanzt'ita puntuquiztanaqui
arajpachquin  Zejliii  anjilanacami juc'ant
intintazii pectha.

13 Jalla nii puntunacquiztan chiizcu, jalla tuz
anthucaquin chiiZzinz pecutha. Zumpacha tan-
tiya, zuma razunZtan. Ewjt'ifii kuzziz cjee. Tjapa
kuztan tjewZa, Yooz irata zuma kamarfichiz cjis-
japa. Jalla niZta zuma kamafia anthucaquiz
tjaaquitha Yoozqui, JesucristuZ tjonz tjufiquiz.
14 Anchuctha Yooz zuma cazfii maatinacaqui. Jaz-
iqui zuma kamafichiz cjee. Ima Yooz maati cji-
can, tuquita ana wali paaz peciii kuz jaru kam-
chinthuctha. Yooz kamafa ana pajchin¢huctha.
15Jaziqui, Yooz maati cjican, niZta ana wali pecfii
kuz mantuquiz ana cjiskata. Anziqui ¢hjulu paa-
canami zuma kamarfichizkaz cjee, jaknuzt anthuc
kjawzii Yoozqui zuma kamafichizpanzlaja, jalla
nizta. 16 Yooz tawk liwruquiz Yooz Ejpqui tuz
cjicha: “Wejrqui zuma kamafichizpankaztcha. Jalla
niZtiquiztan anchuczakaz zuma kamarfichiz cjee”.

17 Anthucqui, Yooz maatinaca cjican,
mayizitha, “Wejt Ejptha” cjican. Anchucqui,
niizquinkaz rispitcan, tii muntu yokquiz zuma
kamzpan waquizitha, arajpachquin ojkzcama.
Yooz Ejpqui ana illillzcu pjalznaquitha. Zapa
mayniqui paatiquiztan jama pjalzZta cjequitha.
18 Cjufizna anthucqui.  Tuquiqui ant¢hucqui
tuquita ejpnacaz tjaajinta kamafichiztacha.

Inapankaz kamchin¢huctha. Jalla nii ana
walfi kamafiquiztan liwriitatha. Nii liwriifiiz
puntuquiztanaqui tantiya. Anaz ¢hjul

korztanami, niZaza anaZ paaztanami, niZaza
anaz ¢hjul tucuzifii cusasanacztanami paczcu,

liwriitacha an¢hucqui. 19 Antiz Jesucristuz ancha
walurchiz ljocZztan liwriitatha. Jesucristuqui
conta cjissitha, walipunt uuza wilanaZztakaz,
zuma llumpaka. Jalla niZta zuma ljocZtan
anthucqui liwriitatha. 20 Ima tii muntu paacan
Yoozqui Jesucristo utchitha, tii muntuquiz
Zejlii Zofinaca liwriizjapa. Anzta timpuquizkaz
Jesucristuqui tjonchitha; ant¢hucaltajapa Zofii
tucchitha. 21Jesucristuz cjen anchucqui Yoozquin
kuzziz Zejleha. Yoozqui Jesucristo ticziquiztan
jacatatskatchitha; nekztan zuma honorchiz
cjiskatchitha, anthuc niiZzquin kuzziz cjisjapa,
nizaza arajpachquin kamz tjewzii Kkuzziz
cjisjapa.

22 Jaziqui anthucqui lijitum Yooz tawkquiz
cassinthuctha  Espiritu SantuZz yanapchiz
cjen. Jalla nuz Yooz tawkcama kamtiquiztan
anthuca kuznacaqui ana ujchiz cjissicha Yooz
yujcquiz. NiZaza parti criichfiinacztan zuma
munaziiii kuzziz cjissicha. Jalla niZtiquiztan
tirapan porapat ancha tjapa kuztan zuma
munaza. 23 Anthucqui uZca nassi wawaZztakaz
ew kamafichizza. Anthuca ew kamafaqui
anacha ticzi ejpnaczquiztan. Antiz Zejtii Yooz
EjpZquiztantha, niiZz taku catoktiquiztan. Yooz
takutha ew kamafichiz cjiskatfii; niZzaza Yooz
takuqui wiflayjapa tjuraquicha. 24 Jalla nii
puntuquiztan Yooz takuqui tuz cjicha:

“Tjapa Zofiinacaqui pastunacaZztakazza. Tjapa
Zofiinacaz pajk obranacaqui pastunacz
pjajkjallaztakazza. Tsjii timpukaz
tjurasatha. JaknuZt pastunacaqui tsjii
timpukaz Zejlchaja, jalla nizta tsjii kjaz

watanacakaz Zofiinacaqui kamtha; nekztan
ticza. NiZaza pastunacZ pjajkjallanacaqui
ratulla chootha, jalla niZta irataz Zofiz
paata pajk obranacaqui anaz tjurasacha.
25 Pero Yooz Jilirz takuzti wiflayjapa
tjuraquicha”.

Jalla nii Yooz takucha liwriifii takuqui. Jalla nii

liwriifii taku anthucaquiz paljaytatacha.

2

1 Jalla nii taku catokZcu zuma kamafichizpan
cjee. Tjapaman ana wali paaznaca eca. NiZaza
plSC kuzziz cjicjisnaca eca. Nizaza ana incallz
pechii kuzziz cjee. NiZaza ana zmazii kuzziz cjee.
NiZzaza anawali chiichiiznaca eca. 2 Anthucqui
Yooz taku ancha pecz waquizi¢ha, jaknuZt tsjii
uZca nassi wawaqui piz itz pecchaja, jalla nizta
Yooz taku peciii kuzziz cjis waquizicha. Nekz-
tanaqui Yooz taku juc'anti zizii ziziii kuzziz cjen,
juc'ant zuma kamafichiz cjisnaquitha. 3Jesucristo
Jiliriqui zumapantha. Jalla nii naazinthuctha.
Jaziqui Yooz taku juc'ant juc'ant ziziii cjee.

JESUCRISTUCHA CHEKAN MAZTAKAZ

4 Jesucristo Jilirzquiz macjata. Niicha ew ka-
mafa tjaafiqui. Jesucristutha Zejtfiimi, niZaza
Zejtkatiiimi.  Jalla nii¢ha, Zejtiii maz cjitaqui.
Zofiinaca nii maz ana pecchitha. Yoozzti nii maz
illzi¢ha; niiZtajapa ancha walurchizza. 5 Nii Zejtfii
maz cjita Jesucristuz cjen, an¢huczakaz Yooz Zeti
tanzinthuctha. Jaziqui anthuczakazza Zejtiii
maznacaztakaz. JaknuZt maznacZtan kjuya pir-
kithaja, jalla niZta Yoozqui an¢hucatan niiZ kjuya

kjuytazokaz cjitha. Anthuctha Yooz kjuychiz

Zohinacaqui. NiZaza anthucqui t'akZtacha Yoozta-

japa sirwifii. NiZaza anthucqui persun kuznaca

Yoozquin tjaatha ofrendanacaztakaz. NiZzaza Je-

sucristuz cjen Yoozqui anthucaz tjaata kuznaca

asiptasatha. ¢ Jesucristu¢ha maz cjitaqui. Jalla nii
puntuquiztan cjijrta Yooz takuqui tuz cjicha:

“Wejrqui tsjii simint maz tjulznu¢ha Sion cjita
arajpach wajtquin. Jalla nii mazqui juc'ant
chekantha tjapa parti maznacquiztan. Nii
mazqui Yooziz illZtatha, niZaza Yooztajapa
wali walurchizza. Jequit nii walurchiz maz
cjita Jesucristuzquin kuz tjaathaja, jalla
ninacaqui anapanz amulasaqui¢ha. Ana-
panzinapankaz cjesatha”.

7 Maz cjita Jesucristuqui walja walurchizza,

anthuc criichinacztaqui. Pero ana criichi

Zofinactaqui nii maz ana walurchiztakaz naytha.

Cjijrta Yooz takuqui tuz cjicha:

“Kjuyiii Zoflinacaqui tsjii maz ana pecchic¢ha. Jalla
nii ana pecta mazpacha zuma chekan maz
cjissicha”.

8 NiZaza cjijrta Yooz takuqui tuz cjicha:

“Nii maz cjen Zofiinacaqui t'ejZcu, ujquiz tjojt-
snaquic¢ha”.

Ana criichi Zofiinacaqui Yooz taku ana juyzu

paatha. Nekztan sufriskattapanz cjequicha. Jalla

nizZtajapa Yoozqui ninaca utchitha.
9Pero anthuczti anatha niZta. Antiz an¢hucqui

Yooziz illztacha. Jaziqui anthuctha Yooz maati-

nacaqui. Yooz JilirZzquiz sirwizjapa, t'akZtatha.

Anthuctha Yooz wajtchiz Zofiinacaqui. Jalla nuz

cjisjapa illztatha anthucqui. NiZaza anc¢hucqui

illztatha Yooz ispantichuca obranaca paljayz-
japa. Anawal zumchiquiz kaman Yoozqui anthuc
kjawzitha, niiZ ancha zuma jiczquiz luzkatzjapa,
niiz kjanquiz kamzjapa. 19 Tuquiqui an¢thucqui
anatacha Yooz watja. Anzitha Yooz wajtchiz
Zofiinacaqui. Tuquiqui anthucqui YooziZz ana
okztatatha. Anzitha Yooziz okztaqui.

JILIRINACZQUIZ RISPITA

11 Pecta jilanaca, cullaquinaca, tii muntuquiz
kamcan anthucqui istrafifichuctha. Yooz
wajtchiz Zofiinacacha anthucqui. Jaziqui
chiizinZcut¢ha, anawali peciii kuz ana juyzu paa.
Nii anawali pecznacaqui an¢huca persun kuz
animu quintra¢ha. 12 Ana Yooz pajiii Zofiinacztan
kamcan, anthucqui zumapan kama. Ana Yooz
pajiti Zofiinacaqui anthuca quintra chiyachani.
Nizaza uj paafinacaztakaz anthuc nayachani.
Jalla niZta quintra cjiicjiyanami, ant¢hucqui
zuma kamz waquizi¢ha, ninaca anthucaz zuma
paatanaca cherzjapa. Jalla nuZ cherZcuqui
ninacaqui Yoozquin honora tjaaqui¢cha ultim
pjalz tjufiquiziqui.

13 Jilanaca, cullaquinaca, nonZna. Jesucristo
Jilirzquiz sirwican tjapa Zofliz nombrita
jilirinacZzquiz casa. Chawc mantifii jilirzquiz
casa. 14 Nizaza niiZ cuchanZquita jilirinaczquiz
casa. Nii jilirinacaqui cuchanzquitatha, anawali
paani Zofiinaca casticajo, niZaza zuma paafii
Zofiinaczquiz honora tjaajo. 15 Yoozqui pectha,
anchuc zuma kamzjapa. Jalla niZta zuma
kamcan, anthucqui zumzu anawali kamafichiz
Zofiinaczquiz ch'ujuz cjiskataquitcha.

16 Yooz liwriita Zofiinaca cjicanaqui zuma kama.
Pero liwriita cjicanaqui anatha pinzizqui ana
walinaca paaznaczquiz. Antiz zuma kama Yooz
piyunaZzta. 17 Tjapa Zofiinaczquiz rispita. Tjapa cri-
ichi ZofiinacZztan zuma munaza. Yoozquin rispita.
Nizaza chawc mantifii jilirZquiz honora tjaa.

SUFRICAN YOOZQUIN KUZZIZ CJEE

18 Piyunanaca, anthucqui patrunanacz
mantuquiz cjee, ninacZzquiz rispitcan. Zuma
kuzziz, niZaza okzii kuzziz patrunchizlaj
niiqui, niiZ? mantuquiz cjee. Nizaza ana
zuma patrunchizlaj niiqui, niiZz mantuquiz
zakaz cjee. 19 Tsjii piyunaqui zuma langzii
cjenami wjajttaZ cjechani. Pero pasinziz kuztan
awantiz waquizitha. Jalla nii piyunaqui nuz
sufrican cjufiz waquizitha, niitha ultimu Yooz
piyunaqui, jalla nii. Jalla nuZ sufrizcu zuma
kuz tjeeza; nekztan Yooz yujcquiz ancha cuza
cjitaz cjequitha. 20 Tii muntuquiz kamcan
anthucqui anawali paatiquiztan castictaz
cjetchani. Pasinziz kuztan awantaquiZ niiqui,
¢chjul honorat tjaata cjesajo? Pero zuma
paatiquiztan sufriskattaz cjequiZ niiqui, niZzaza
anthucqui pasinziz kuztan awantaquiZ niiqui,
Yooz yujcquiz honorchiz cjequictha. 21 Jalla
nizta pasinziz kuzziz sufraquiz niiqui, kjana
tjeeza, Jesucristuz Zofinac¢chuctha, nii. Yoozqui
anthuc kjawzitha, zuma kuz tjeezjapa. Cristuqui
anchuc laycu sufrichizakazza. Cristuqui sufrican
ancha pasinziz kuz tjeezitha. Nizta irata
anthucqui sufrican, niZtazakaz pasinziz kuz
tjeez waquizicha. 22 Jesucristuqui ana zinta uj

paachi¢ha. Nizaza thjul anawal takumi ana
chiichipan¢ha. 23 Cristuqui Zofiinaca7 ch'aanita
cjenami, anapan chjaychi¢ha. NiZaza Cristuqui
sufrichi cjenami, anapan Zofii kitz pecchitha.
JallaniZta sufrican Cristuqui zizzitha, Yooz Ejpqui
nii anazuma Zofinaca legali casticaquitha, jalla
nii. Jesucristuqui zizzi¢ha, anawali cjicjifiinacaZ
paatiquiztan jama casticta cjequitha, nii. NiZaza
Yooz Ejpqui zuma kuzziz ZoninacZquiz honora
tjaaquitha. 24 TJesucristupachatha persun
curpuquiz uc¢hum ujnacquiztan sufrichiqui,
cruzquiz ch'awcta. Jalla nuz uthumnacalta
laycu ticzicha, uthumnaca anawali ujnaca
ecajo, niZaza Yooz tjaata zuma Kkamafichiz
cjeyajo. Jesucristuqui chjojrichta cjissicha,
anthuc ¢hjetinta cjisjapa anthuca ujnacquiztan.
25 Tuquiqui anthucqui pasta uuzanacaztakaz
ojklayattcha. Anziqui anthucqui Arajpach
Awatirzquiz quejpchinthuctha, anthuca kuz
niiZ cuitita cjisjapa.

3

LUCUTJINI KAMZ PUNTU

1 Maatakanaca, anthucqui persun luctakz
jaru kama. Tsjii luctakanacaqui Yooz taku ana
criicha, niZzaza Yooz tawk jaru ana kamtha.
Pero anthuc criichin maatakanacaqui zuma
kamafia tjeez waquizicha. Anthuca zuma
kamafia tjeeztiquiztan, anchuca ana criichi
luctakanacaqui Yooz taku criichiz cjethani,
anthuc ana ancha tawkZtan atipchiZz cjen.
2 NiZaza anthuca luctakanacaqui criyathani

anthuca zuma kamtiquiztan, niZzaza anthuca
rispitiii kamtiquiztan. 3 Zawnctan zquiti
ist'asnacquiz anatha kuz tjaazqui. Persun
c'achja chjijczta ach charquiz, niZzaza zquiti
ist'asnacquiz, nizaza ancha c'achja zquitinacquiz,
jalla niZtanacquiz anatha kuz tjaasqui.
4 Antiz zuma c'achja kamafianacquiz kuz tjaa.
Humilde kuzziz, niZaza llan kuzziz cjee. Jalla
nizta kamananacaqu1 Yooz yujcquiziqui walja
walurchizza. Ni zuma c'achja kamafaqui tsjii
zuma tjuriii walurchiztakazza. 5 Tuqui timpuqui
Yooz partir maatakanacaqui niZta c'achja
kamafichiztacha. Nil maatakanacaqui Yoozquin
kuzziztatha. Nizaza luctakZ jaru cjiicjifiitacha.
6 Jalla nizta Sara cjita cullaquiqui Abraham cjita
luczquiz cassintha, niizquiz “wejt jiliri” cjican.
Anthucqui niZta zuma kamafichiz cjequiZ niiqui,
Sara cullaca maatinacaZtakaz cjequitha. Ana
¢hjulquiztanami an¢huca kuz turwayskata.

7 Luctakanaca, anthucaquin zakaz
chiizinZcutha. Anthucqui persun
maatakanacZztan zuma intintazli munazini
kuzziz kamadquitha. Yoozqui pucultan

anchucaquiz niiZ zuma kamafia tjaachi¢ha. Jalla
niztiquiztan jaknuZt persun maatakZquiz rispitz
waquizichaja, jalla nuZ rispitaqui¢ha. Cjufizna,
luctakaqui maatakZquiztan juc'ant azzizza.
Persun maatakZtan zuma kamz waquizitha,
anthucaz Yoozquiztan mayizitanaca ana ina
cjeyajo.

SUFRIS PUNTU

8 Tsjiiztan zakal cjesatha. Tjapa anthucqui
tsjii kuzziz kamaquicha. NiZaza criichinacpora



1 SAN PEDRO 3:9 xii 1 SAN PEDRO 3:15

zumaZz munazaquitha. Nizaza okziii kuztan
kamaquicha. Nizaza humilde kuztan
kamaquicha. 9 Tsjiizufi anthucaquiz anawali
paachiZz cjen ana niZtapacha anawali
tjepnaquitha. NiZaza tsjiizufi an¢huca quintra
ch'aananami, ana niZtapacha niiZ quintra
ch'aaquitha. Antiz niiZtajapa Yoozquiztan
mayizinaquitha, nii zuma cjiskatzjapa. Yoozqui
anchuc kjawzitha, zumanaca tanzjapa. Jalla
niztiquiztan ancthuca quintra ZofiinacZtajapami

Yoozquiztan mayizinaqui¢ha, Yooz wintiZta

cjisjapa. 10 Yooz takuqui tuz cjicha:

“Jakziltat zuma kamafichizpan pecthaja, niZaza
cuntintupan kamz pecthaja, jalla niiqui
persun chiifii ata ewjt'istan¢ha, anawal
taku ana chiizjapa, niZaza ana incallfii
toscar taku ana chiizjapa. 11 NiZaza
jakziltat cuntintupan kamz pecthaja,
anawali paaznacquiztan zarakstantcha;
nekztan zumapan paastancha. Parti
Zofinacztan wali kamzjapa, jalla niZztiquiz
kuz tjaastantha. 12 Yooz Jiliriqui zuma

kamafichiz Zoflinaca cuiticha. Nizaza
ninacaz maylzltanaca nonZa. Pero Yooz

Jiliriqui anawali paafii Zofiinacz quintracha.

13 AnthucaZz zuma kamznacquiz kuz tjaachiz
cjen, ¢ject anthuca quintra paasajo? 14 Pero
anchucqui zuma kamcan sufraquiZz niiqui,
cuntintuz cjee. Yoozqui anthucaquiz honora
tjaaquicha. Nii quintra Zofiinaczquizimi ana
eksna. Nizaza anaZ jeczquiztanami Kkuz
turwayskata. 15 Cristupankazza ultim Jiliriqui.
Jalla  niZtiquiztan  Cristuzquiz = ant¢hucqui

rispitstancha.  Nizaza anchucqui listu tjaczi
Zela, anthucaz Yooztajapa kamz puntuquiztan
chiizjapa. Tsjii Zofii nii puntu pewcznaquiZ niiqui,
zuma razunztan kjaaz waquizicha. Humilde
kuzziz niZaza rispitiii kuzziz kjaaz waquizicha.
16 Zumaz kamaquicha. Nekztan an¢huca kuzquiz
anaz t¢hjul ujmi cjufiznaquicha.  Cristuzquin
kuzziz zumaz kama. Jalla nekztanaqui
Z0fiinacaqui anaz anthuca quintra chiyi atasatha.
Ninacaqui anthuca quintra chiyaquiz niiqui,
ultimu azaquitha anthuca zuma kamtiquiztan.
17 Anthucqui walikaz Yooz munafipi jaru kamcan
sufrathaja, wintiZta cjequicha. Ana zuma
kamtiquiztan sufraquiZ niiqui, jalla nii¢cha ana
waliqui; anaZ Yooz munafipi jaru¢ha niiqui.

18 Jesucristuqui u¢hum ujnac laycu ticzi¢ha.
Jalla niZtiquiztan uthum wujnac laycu ana
iya ticz pectha. Zuma kamafichiz Cristuqui
ana zuma kamafichiz Zofiinac? laycu ticzitha,
ninaczquiz Yoozquin macjatskatzjapa. Curpuchiz
cjican contatatha pero niiZz animuqui tirapan
Zejtcha. 19 Niiz espiritu animuqui chawctaztakaz
espiritu animunaczquin ojkchita¢ha Yooz puntu
kjanzt'izjapa. 20Jalla nii chawctaztakaz espiritu
animunacaqui tuquitanpacha Yoozquin ana
cassitha. Noez kamta timpuquiz Yoozqui
pasinziz kuzziz Zelat¢cha nil tuquita anawali
ZofiinacZtajapa. Jalla nuz Zejlcan Yoozqui
Noezquiz tsjii pajk kjuyaZ cherchi warcu
kjuykatchi¢ha. Nekztan Yoozqui nii warcuquiz
tsjii quinsakal Zofiinaca luzkatchitha, wacchi
kjazquiztan Zejtkatzjapa. 21 Jalla nii kjazqui
bautismoZtakaztacha. = Anthuczakaz bautista

cjican liwriita¢ha. Ultim bautismuqui anaZ curpu
ajuncha, antiz ultim bautismutha Yoozquin
tjapa kuztan cjisqui, ujnacquiztan pertunta
cjisjapa, paata ujnacquiztan ana iya cjufizjapa.
Jilanaca, cullaquinaca, JesucristuZ jacatatchiz
cjen uchumqui liwriita cjesacha. 22 Jesucristuqui
jacatatZcu arajpacha ojkchitha. Jaziqui nicju
Yooz Ejpz Zew latuquiz julzi Zejlcha. Nekz
Zejlcan anjilanacami, niZaza jilirinacami niZaza
poderchiznacami CristuZ mantuquiz Zejl¢ha.

4

1 Cristuqui Zofiz curpuchiz kamcan sufrichic¢ha.
Jalla niZztiquiztan an¢huczakaz sufrisjapa listo cjis
waquizicha. Anthucqui Cristuzquiz kuzziz cjen
sufraquiZ niiqui, niiZquin juc'anti macjataquitha.
Nizaza uj paaznacquiztan juc'anti zarakaquitha.
2 Jaziqui zuma kamaquicha, tii muntuquiz
Zejlcan. Yooz munafipi jaru juc'anti kamaquicha;
anawali pecii kuz jaru ana kamaquitha.
3 Anthucaquiz cjiwtha, anthuca tuquita
kamtaqui ana walitacha. NuZquizkaj cjila nii
anawal kamtaqui. Jalla niZta anawal kamtaqui
ana criichi Zofiinacaqui juztazza.  Anthucqui
zuma zizza nii anawal kamta puntu. Tuquiqui
anthucqui anawal kuz pinziz jaru ojklayatcha;
nizaza adulteriuquiz ojklayat¢ha; nizaza thjul
kuz pecta jarumi paattha, niZzaza kuz katchi
licat¢ha, niZzaza ancha pjijstanaca paattha,
nizaza mazinacztan licz pecattha. NiZaza Zofiz
paata yooznacquiz rispitattha. @ Werar Yooz
mantita quintratha niiqui. 4 Yoozquin kuzziz
cjen, anthuca kamtaqui anacha iya niZtaqui.

Jalla niZtiquiztan anchuca tuquita mazinaca
anthucaquiztan istraficha, anthucaz ana iya
cumpant'ichiz cjen. Nekztan anthucajapa
iflarcha. 3 Pero ultim pjalz tjufiquiz ninacaqui
persuna anazuma Kkamtiquiztan Yoozquin
cuenta tjaastantha, Yoozqui ticzi Zofiinacami
Zejtiii Zofiinacami ultimquiziqui pjalznaquitha,
tii yokquiz jaknuzt kamtchaja, jalla niit
jama. Yoozqui listo Zejl¢ha Zofiinaca pjalzjapa.
6 Tii muntuquiz Zejlfii Zofiinaciquiz liwriifii
Yooz takuqui paljaytatatha, ninaca criyajo,
nizaza liwriita cjeyajo. Zofiz curpuchiz cjen
criichinacaqui tjapa Zofiinaca irata ticZa. Pero
ninacZ animunacaqui YooziZ arajpachquin
kjawzta cjen zumapan kamc¢ha Yooz irat
kamafichiz.

7 Jilanaca, cullaquinaca, tii timpuqui
ottha, wajillaz tjappacha ¢hjultakinacami
tucuzinznaqui¢ha. Pero ana kuz turwayzita
cjee. Zuma pinsiiii cjee.  NiZaza persuna
kamz ewjaziii cjee, Yoozquin mayizican.
8 Jalla tuZuctha chekanaqui, porapat zuma
munaziii kuzzizpankaz cjee. Zuma munazican,
parti ZofinacZ ujnac puntuquiztan ana ancha
cjufiasacha. 9 Porapat anthuca Kkjuyquiz
zumapan? risiwasaquitha, ana paysnakzcu.
10 Yoozqui criichi Zofiinacquiz tjapaman zuma
kamafianaca tjaatha. Nii kamafianacchiz porapat
yanapassaquicha, juc'ant zuma kuzziz cjisjapa.
Nizta pectha uchum Yooz Jiliriqui. 11 Jakziltat
paljayz kamafichiz Zejlthaja, panZz Yooz taku
paljayz waquizitha. Jakziltat yanapfi kamafichiz
zejlchaja, panZ Yooz tjaata aztan yanapz

waquizi¢ha. Tjapa anchucqui ¢hjul kamafichizimi
Yooz honora juc'ant waytiskattha, Jesucristuz
cjen. Yoozqui wifiayjapa honorchiz cjila. Nizaza
Yoozqui wifiayjapa mantifiej cjila. Jalla nuZzoj cjila.
Amén.

PRUEBANACAZ TJONANAMI CUNTINTUZ
CJEE

12 Pecta jilanaca, cullaquinaca, anawal
pruebanacaZ tjonan ana tsuca. Anthuc
yanzjapakaz tjontha, Yoozquin zuma tjurt'ifii
kuzziz, ana tjurt'ifi kuzziz, jalla nii yanzjapa.
Nizta pruebanacaqui panz Zelaquitha. AnaZz
istrafia. 13 JaknuZt Jesucristuqui sufrit¢haja,
jalla niztazakaz anthucqui sufraquicha. Jalla
niZztiquiztan niZta pruebanaca tjonchiZz cjen,
cuntintuz cjee. NiZzaza JesucristuZz tjonz
tjufiquiz anchucqui juc'anti cuntintuz cjequicha.
Nekztan Jesucristuqui niiZ aztan niiZ honora
tjeeznaquicha. 14 Cristuzquin kuzziz cjen
anchuca quintra ch'aanita cjequitha. Pero
anthucqui cuntintuz cjee. Zuma Yooz Espiritu
Santuqui ant¢huca kuzquiz Zejl¢cha. Anthuca
quintra Zofiinacaqui CristuZz quintra chiitha.
Anthuczti Cristuz honora wayticha. 15 NonZna
anthucqui. Anatha Zofi conzqui. Anatha tjafi
zaazqui. Anatha uj paazqui. Anatcha yekja Zofiz
asuntuquiz mitizizqui. = NiZta ana walinaca
paaquiZz niiqui, sufrathani. Pero niZta ana
walinaca anapan paaqui¢ha. 16 Zuma cristiano
cjican sufraquiZ niiqui, ana azasatha. Antiz
Yoozquin panZ honora tjeeznaquitha, Cristuz
partiquiz Zejltiquiztan.

17 Yoozqui niiZ famillchiz Zofiinaca jusjifii
kallti¢ha, azquichta  kamafichiz  cjisjapa.
Uthumqui tii muntuquiz Zejlcan sufraquiz niiqui,
¢kjazt ana criichi ZofiinacZtajapa wataquejo?
Ninacaqui Yooz liwriifii taku anapanZ cassa.
Jalla niZtiquiztan infiernuquin  wifiayjapa
sufraquitha. 18 Zuma kamafichiz Zofiinacaqui
ch'aman anawalinacquiztan liwriitacha. Jalla
niztiquiztan ana criichi Zofiinaczquiz niZaza
uj paafi Zofiinaczquiz KkjaZz cjitat cjequejo?
Infiernuquin wiflayjapa sufraquitha. 19 Jalla
niztiquiztan tii muntuquiz kamcan criichi
Zofiinacaqui Yooz munafipi jaru sufri¢ha. Jalla
nizta sufrican Yoozquin kuzzizpan cjee, niiz
cuitita cjisjapa. Tii muntu paafii Yoozza lijituma
cuitifiiqui. Ancha zumapantha.

S

CRIICHI ZONINACZQUIZ CHIIZINTA TAKU

1Icliz jilirinaca, anthucaquin zuma tawkZtan
chiizinZcutha. Wejrqui icliz jilirizakaztcha.
Persunpacha Jesucristo sufrifii cherchintha.
Nizaza wejrqui parti criichi Zofiinacztan chica
honorchiz cjeetha, Jesucristo wilta tjonz tjufiquiz.
2Tjapa anthucqui Yoozquin criichi Zofiinaca zuma
cwitaquitha, zuma uuza awatiriztakaz. Tjapa
kuztan niZaza zuma kuztan cuitiz waquizitha.
Jalla nizta pectha Yoozqui. Anatha paaz
ganzjapakaz iclizziz Zofiinaca cuitaquitha, pero
Yooz sirwican tjapa kuztan cuitiz waquizic¢ha.

anchuca icliz Zofiinacztaqui. Antiz parti criichi

Zofiinaczquiz zuma kamafia tjeezna, ninaca
nizta iratapacha zuma kamkatzjapa. 4 Nekztan
chekan jilir Awatiriqui tjonZcu anchucaquiz
zuma honoraz tjaaquitha, zuma premioZtakaz.
Tsjii chjafiiquiztan paata premiuqui ratulla
tucuzinznasatha. Anchuca honora ana
tucuzinznasatha. Anthucqui Yoozquin criichi
Zofiinaca zuma cuititiquiztan jalla niZta honora
tanznaquitha.

> Anthucqui tjotjowanaca, icliz jilirinacZ jaru
cjee. NiZaza tjapa ant¢hucqui porapat humilde
kuztan rispitasaquicha. Yoozqui mita kuzziz
Zofiinacz quintracha. Pero humilde kuzziz
Zofiinaczquiz yanaptha. 6 Jalla niZtiquiztan
tjapa azziz Yooz JilirZ mantuquiz humilde kuzziz
cjee, nekztan Yoozqui anthucaquiz honorchiz
cjiskataquitha. 7 Yoozqui anthuc cuiti¢ha. Jalla
niztiquiztan ¢hjul llaquinacami niZzaza kuz
turwayskatfiinacami niiZquin kuzziz cjee.

8 Pinsifii kuzziz cjee. NiZaza naynay Zela.
Anthuc quintra diabluqui ojklaytha, anawal
leona ajuticanztakaz. Nii anawal diabluqui
anthucaquiz atipz pectha. Nizaza criichi
Zofiinaca  Yoozquiztan zarakskatz pectha.
9 Jalla niZtiquiztan niiZ quintra tjurtichi Zela.
Jesucristuzquin kuzziz tjurt'ichi Zela. Anthucqui
zizza, tii muntuquiz kamcan tjapa criichi
jilanacaqui sufristantha. Jalla nizta zizcu,
Jesucristuzquin tjapa kuzziz cjen tjurt'ichi
Zela. 10 Anthuc tsjii zkoloc sufritan, Yoozqui
anthucaquiz yanapaquitha, juc'ant zuma
kamafichiz cjisjapa. NiZzaza Yoozqui an¢hucaquiz
tjurt'ifii kuzziz cjiskataquitha, nizaza tjup kuzziz

cjiskataquitha, ¢hjul ana walquiztanami atipajo.
Nii Yoozza zuma yanaphiqui. Niiqui ucthum
kjawzitha, Jesucristuztan chica arajpachquin
kamzjapa, wifiayjapa honorchiz cjisjapa. 11 Nii
Yoozqui wifiayjapa honorchizkaj cjila. Wihayjapa
mantifiej cjila. Jalla nuzoj cjila. Amén.

12 Wejrqui anthucaquin tii kolta cartal Sil-
vanuzquiz cjijrskatu¢ha. Silvano jilaqui zuma
lijitum jilatha, cjiwtha. Tii cartiquiz an¢hucaquin
chiizinZcu¢ha, niZaza Yooz lijjitum okzhi kuz
puntu paljayZcutha. Jalla nii puntunaca zizcu tira
tjurt'ifii kuzziz cjee.

13 Babilonia wajtquin icliz = Zofiinacaqui
anthucaquin tsaanzquitha. Ninacaqui Yooz illzta
Zofinacazakazza. = NiZaza Marcos anthucaquin

tsaanzquitha. Marcossa wejt maatiZztakaz.
14 Anthucqui porapat zuma munazifii kuztan
tsaanasaquitha. Tjapa anthucqui, Cristuz

partiquiz Zejlfiinaca, walikaj cjila. Jalla nuZoj
cjila. Amén.

